
Nacida en Ferrol en 1820 e
falecida en Vigo –concreta-
mente un 4 de febreiro– de
1893, a vida e obra de Con-
cepción Arenal vai ser levada
á pantalla televisiva cando se
cumpren cento vinte anos da
súa morte.

Secularmente,a condición
urbana galega foi pobre.Ape-
nas n’A Coruña e Vigo houbo
presenza de burgueses autóc-
tonos que deron pulo a un-
has ideas liberais ligadas á
realidade do país. A iso non
sería alleo que son portos de
mar e non son sedes episco-
pais, circunstancia que as di-
ferenciaría das cidades de in-
terior, catedralicias e vincula-
das á economía agraria.

Un caso distinto foi –e así
sucedeu ata a Guerra Civil– o
de Ferrol, vinculada desde a
súa fundación como cidade
por Fernando VI, á mariña de
guerra española. E nos anos
da Ilustración,a organización
dunha cidade semellante evi-
taba inercias seculares (oli-
garquías locais) e obrigaba a
unha planificación científica.
Nesas condicións era máis
doado que agromasen profe-
sionais liberais e de ideas
avanzadas no século XIX.

Persoeiros que –no caso
da literatura– raramente cum-
prirían o estándar vixente pa-
ra consideralos galegos, se
ben en moitas ocasións esta-
ban enchoupados da cultura
do país. Persoeiros que con
frecuencia foron esquecidos
por tal circunstancia, como
se aquel Ferrol de mariños,
mariñeiros e obreiros navais
–ás veces masóns, ás veces
católicos: case sempre de ex-
presión castelá– non fose par-
te de Galicia. Sería o caso de
Concepción Arenal, de quen
se cumpren agora cento vinte
anos do seu pasamento.

Nacida, como apuntamos,
en 1820, Concepción era filla
dun sarxento maior de longa
traxectoria militar e firmes
conviccións liberais, polo
que padeceu cadea en diver-
sas ocasións. Morto o seu pai
en 1829, marchou coa súa fa-
milia primeiro á casa da avoa
paterna en Cantabria e, xa en
1834, a Madrid. Alí, Concep-
ción Arenal foi matriculada

nunha escola de señoritas.
Cando rematou o ensino se-
cundario, e contra a vontade
da súa nai, comezou a asistir
como ouvinte de xeito regu-
lar, se ben vestida con roupas
masculinas, á facultade de
dereito.

Rematou a carreira e aos
vinte e catro anos casou con
Fernando García Carrasco, ta-
mén avogado, co quen cola-
borou no xornal La Iberia. En
1857 ficou viúva e daquela
marchou novamente a Canta-
bria cos seus dos fillos.Alí co-
ñeceu un músico, moi vincu-
lado ao movemento caritati-
vo católico de San Vicente de
Paúl, que a invitou a fundar
unha sección feminina. En
1860 presentou unha memo-
ria dedicada a dar corpo a es-
ta sección de caridade a un
concurso convocado pola
Academia de Ciencias Morais
e Políticas.

Pioneira para tantas cou-
sas, foi a primeira muller en
ser nomeada visitadora de
cadeas de mulleres. Seguiu a
publicar ensaios sobre temas
penitenciarios e contra a es-
cravitude. En 1868 foi nomea-
da inspectora de correccio-
nais de mulleres e reflexiona
sobre mísera realidade que a
arrodeaba na revista La Voz
de la Caridad. Promove unha
construtora de casas para
obreiros e a Cruz Vermella,
neste caso para atender aos
feridos da terceira guerra car-
lista.

Pero o compromiso e os
esforzos da Concepción Are-
nal non se limitaron aos
ámbitos penitenciario e
caritativo. Para ela, a cer-
na do problema estaba
na condena que a so-
ciedade ordenaba

contra as mulleres:
sen formación, sen
dereitos e sen máis fu-
turo que o matrimonio
e a submisión ao mari-
do.A vindicación do pa-
pel da muller fai de Con-
cepción Arenal a funda-
dora do feminismo en Es-
paña, en sintonía coas
ideas rexeneracionistas
dos krausistas.

Unha doutrina que a de-
reita relixiosa tentou neutra-
lizar opoñendo a españoli-
dade á condición social da
man da Asociación Católi-
ca de la Mujer –de in-
fluencia teresiana,colleu
pulo con Primo de Ri-
vera– amplificouse
coa moral reacciona-
ria do franquismo.

Resumiu o seu
convencemento
de que a causa
da delincuen-
cia era a
inxustiza so-
cial na frase
“odia o de-
lito e
c o m p a -
dece ao
d e l i n -
cuen-
te”.

